App. Civ.780/2011/1

QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMRALLEF CHRISTIAN FALZON SCERRI
ONOR. IMRALLEF JOSETTE DEMICOLI

Seduta ta’ nhar il-Hamis, 15 ta’ Frar, 2024.

Numru 17

Rikors numru 780/2011/1 GM

Antoinette Debono
V.

Mario Vella

[I-Qorti:

1. Din hija sentenza dwar appell imressaq mill-konvenut Mario Vella
minn sentenza moghtija mill-Prim’Awla tal-Qorti Civili nhar it-28 ta’
Settembru, 2023 fejn fost hwejjeg ohra gie kkundannat sabiex bhala
werriet ta’ Maria Concetta sive Connie Vella huwa jhallas il-legat li gie
mholli lill-attri¢i Antoinette Debono fis-somma ta’ €11,000, bl-imghax mit-

2 ta’ Frar, 2011 sa dakinhar li jsir il-hlas.

Dahla

2. B'rikors mahluf imressaq fil-11 ta’ Awwissu, 2011, I-attrici
Antoinette Debono fissret |li ohtha, Maria Concetta sive Connie Vella,
mietet fil-5 ta’ April, 2010. Tghid li skont t-tmien artikolu tat-testment
taghha tas-17 ta’ Marzu, 2010, ohtha Maria Concetta sive Connie Vella
halliet lil zewgha, il-konvenut Mario Vella, bhala I-werriet universali
taghha, filwaqt li skont is-seba’ artikolu tal-istess testment, ohtha hallitilha
legat fis-somma ta’ €11,000. L-attrici tkompli li ta’ xejn talbet lill-konvenut
ghadd ta’ drabi sabiex ihallasha din is-somma ta’ €11,000, anke permezz

ta’ ittra uffi¢jali tat-2 ta’ Frar, 2011, ghaliex il-hlas baga’ ma sarx.

3. Minbarra dan, l-attri¢i xliet lill-konvenut |i minghajr il-kunsens
taghha, huwa qabad u ha xi deheb u xi oggetti ohra prezzjuzi mid-dar fejn

joqoghdu.

4. Sahqet ukoll li bejn il-5 ta’ April, 2010 u t-8 ta’ Dicembru, 2010 hija
wettqet diversi servigi ghal benefi¢cju tal-konvenut fammont totali ta’
€4,043.79, li minnhom il-konvenut hallasha biss s-somma ta’ €940. 1zzid
li hija bagghet taghtih servigi mid-9 ta’ Dicembru, 2010 ‘il quddiem izda I-

valur taghhom ghad irid jigi likwidat.

5. Minhabba f'hekk, hija fethet din il-kawza u talbet lill-Prim’Awla tal-
Qorti Civili sabiex:

«1. Tiddikjara illi Maria Concetta sive Connie Vella halliet legat lill-attrici
in piena proprjieta lil ohtha [-attrici s-somma ta' hdax-il elf ewro
(€11,000);

2. Tordna lill-konvenut sabiex jimmetti fil-pussess ossia jhallas lill-attrici
I-legat imsemmi fl-ewwel talba ossia s-somma ta’ hdax-il elf ewro
(€11,000) flimkien mal-imghax skont il-ligi;

3. Tghid illi diversi dehbijiet u oggetti prezzjuzi mehudin mill-fond fejn
jirrisjedu |-kontendenti, numru sbatax (17), Triq Francesco Saverio
Caruana, Birkirkara, ittiehdu mill-konvenut bi ksur tal-/igi u in mala fide
billi dan kien jaf illi I-oggetti proprjeta tal-attrici;

4. Tikkundanna lill-konvenut, bhala pussessur in mala fide, sabiex irodd
lill-attrici, u jirritorna fil-fond numru sbatax (17) Triq Francesco Saverio
Caruana fi zmien qasir u perentorju, id-dehbijiet u l-oggetti prezzjuzi
kollha li ghadhom fidejh, kif irid is-subartikolu 556(1) tal-Kap XVI;

5. Tikkundanna lill-konvenut, jekk hemm xi hwejjeq illi dan, minn rajh
Jjew bi htija tieghu, ma baqax izomm fidejh, illi jrodd lill-attrici I-qligh li
ghamel meta ddispona minn dawn il-hwejjeg, jew ihallas lill-attrici
dagskemm jiswew dawk il-hwejjeqg fiz-zmien tal-kawza jew fiz-Zzmien
meta l-attrici ma baqghetx izzommhom, skont liema jkun [-akbar,
flimkien mal-imghax legali, kif irid is-subartikolu 556(2) tal-Kodiéi Civili;

6. Tghid illi I-konvenut, bhala pussessur in mala fide, ghandu jwiegeb
ghall-hsarat kollha li graw b'ghemilu jew b'accident fid-dehbijiet u oggetti
prezzjuzi msemmija;

7. Tillikwida |-hsarat li ssir referenza ghalihom fit-talba precedenti;

8. Tikkundanna lill-konvenut ihallas lill-attrici d-danni u |-hsarat hekk
likwidati, flimkien mal-imghax legali;

9. Tiddikjara illi |-attrici pprestat u rrendiet servigi lill-konvenut kif ukoll
inkorriet spejjez konsegwenza ta'tali servigi rezi mill-hamsa ta' April tas-
sena elfejn u ghaxra (05.04.2010) ‘il quddiem;

10. Tillikwida I-kumpens dovut ghall-istess servigi rezi u pprestati lill-
konvenut, kif ukoll kumpens ghall-ispejjez illi [-attrici inkorriet
konsegwenza ta' tali servigi;

11. Tikkundanna lill-konvenut ihallas lill-attri¢i dak il-kumpens li jigi hekk

likwidat ghas-servigi rezi u pprestati, kif ukoll ghall-ispejjez inkorsi,
flimkien mal-imghax skont il-ligi.»

6.

ll-konvenut wiegeb ghal dan ir-rikors mahluf fit-13 ta’ Settembru,

2011, u ressaq dawn l-e¢cezzjonijiet:

«1. lli fl-ewwel lok, |-esponenti umilment jirrileva illi m'hemm |-ebda
kontestazzjoni fir-rigward tal-ewwel, it-tieni u t-tielet premessa kontenuti
fir-rikors guramentat tar-rikorrenti. L-esponenti pero jirrileva illi dawn it-
tliet kawzali setghu facilment ikunu inkluzi fwahda u ma kien hemm
htiega li jkun hemm tliet premessi. Inoltre I-ewwel talba tar-rikorrenti hija
ghalkollox irrita u dan ghaliex it-testment ta’ mart I-intimat huwa car.
Huwa evidenti illi kemm it-tliet premessi u aktar u aktar I-ewwel talba
saru biss biex jizdied I-ispejjez.

2. llli apparti dawn I-ewwel tliet premessi, il-bgija tal-allegazzjonijiet tar-
rikorrenti huma inveritiera u ghandhom jigu michuda stante illi huma
Zbaljati fil-fatt u fil-ligi, bl-ispejjez kontra I-istess rikorrenti.

3. llli I-esponenti qatt ma ¢ahhad lir-rikorrenti mid-deheb imholli lilha
minn martu Maria Concetta sive Connie Vella permezz tas-sitt artikolu
tat-testment datat sbatax (17) ta' Marzu elfejn u ghaxra (2010), kif
qieghda tallega illi huwa ghamel. Fil-fatt id-dehbijiet u I-oggetti prezzjuzi
msemmija mir-rikorrenti fir-rikors guramentat taghha gew depozitati
mill-esponenti taht ‘safe keeping’ peress illi dawn id-dehbijiet u oggetti
prezzjuzi ma kinux imsakkrin fir-residenza tieghu u ghalhekk I-esponenti
hass illi kellhom jitpoggew fpost aktar sikur pendenti d-divizjoni, u
b’hekk l-esponenti aggixxa bhala ‘bonus pater familias’ u zgur mhux
b’'mala fede.

4. llli fdan ir-rigward, I-esponenti kemm-il darba informa lir-rikorrenti illi
d-dehbijiet u l-oggetti prezzjuzi li kien hemm fid-dar fejn jirrisjedu I-
kontendenti jinsabu depozitati fpost sikur, u interpellaha u talabha
kemm-il darba sabiex imorru flimkien u jagsmu d-deheb illi huwa kien
podga taht safe keeping biex b'hekk I-esponenti jiehu dak Ii huwa tieghu
skont I-Artikolu 5 tal-imsemmi testment, u r-rikorrenti tiehu dak Ii huwa
taghha skont [-Artikolu 6 tal-istess testment. Nonostante dan, ir-
rikorrenti, ghall-motivi ulterjuri b’hazen, qatt ma marret ghall-
appuntament biex dan isir, u dan minghajr raguni valida izda minflok
ghazlet li tiftah dina I-kawza kontra I-esponenti, avvolja taf illi I-esponenti
gatt ma kellu I-ebda intenzjoni li jcahhadha mid-deheb illi huwa taghha
skont l-imsemmi testment.

5. llli ghalhekk I-esponenti jichad illi huwa ddispona mill-hwejjeg tar-
rikorrenti u jinnega li graw xi hsarat fdawn l-oggetti, u dina hija biss
allegazzjoni bla bazi li saret b’hazen, stante illi, kif diga ntqal, dawn
Jinsabu depozitati taht safe keeping, kif taf sewwa [-esponenti. Fuq
kollox jekk hemm xi hsarat dawn, jekk jezistu ma sarux tort tal-
esponenti;

6. llli ghalkemm huwa minnu illi r-rikorrenti halliet legat ta' hdax-il elf
ewro (€11,000), mhuwiex assolutament minnu illi l-espenenti huwa

inadempjenti fil-hlas ta' dan il-legat. Dan ghaliex, kif kienet diga giet
mgharrfa r-rikorrenti dawn il-flus kienu gew iddepozitati f'kont intestat lil
mart ir-rikorrenti (recte: lI-esponenti) unikament sabiex tigi agevolata r-
rikorrenti, kif fuq kollox ben tajjeb I-isess rikorrenti. I1Zda issa nsiet dan
kollu. Inoltre dawn il-flus ma setghux jingiebu minhabba li kienu ghall-
perjodu frizati wara I-mewt ta’ mart I-esponenti u ghalhekk ma setghux
Jigu rilaxxati. A kuntrarju ta’ dak allegat mir-rikorrenti, I-esponenti,
tramite ittri mibghuta mill-konsulent legali tieghu, gharraf lir-rikorrenti illi
huwa kien dejjem dispost illi jghaddilha I-ammont imsemmi bl-imghax
bankarju kollu, u allura ma kien hemm Il-ebda htiega illi ssir din il-kawza.
Inoltre ghar-rigward tat-talba ghall-imghax qieghda tigi kontestata
proprju ghaliex dina mhijiex transazzjoni kummercjali izda wahda
gurament ta’ natura personali u familjari;

7. llli ghar-rigward tas-servigi illi r-rikorrenti allegat li gew rezi minnha lill-
esponenti, I-esponenti umilment jissottometti illi din |-allegazzjoni hija
kompletament fittizja stante illi fl-ewwel lok huwa jaghmel dak it-tindif u
x-xoghlijiet I-ohra mehtiega fid-dar, u dan oltre li jhallas is-servizzi kollha
minghajr ma r-rikorrenti qatt ikkontribwixxiet xi parti minnhom, ghajr ghal
darba wahda biss fejn hija s-servizzi kienu thallsu miz-zewg
kontendenti. Fit-tieni lok, sakemm ir-rikorrenti kienet taghmel xi xoghol
fid-dar I-esponenti kien ihallas lir-rikorrenti sittin Euro (€60) kull hmistax,
liema hlas dejjem sar u qatt ma gie rrifjutat mir-rikorrenti, u ghalhekk ma
tistax issa tippretendi li tithallas ammont hafna aktar oghla minn dak
accettat mill-istess rikorrenti u dan minghajr ebda rizerva u bi ftehim
mal-esponenti, specjalment in vista tal-fatt illi hija, a kuntrarju ta’ dak
allegat fir-rikors guramentat taghha, hija ma komplietx tirrrendi servigi.

8. llli ghalkemm ir-rikorrenti takkuza |-esponenti b’mala fede, il-mala
fede gejja min-naha taghha ghaliex hi ged taghmel minn kollox sabiex
[-esponenti ma jkomplix jezercita d-drittijiet fuq il-proprjeta shiha jigifieri
17, Trig F.S. Caruana B’Kara kif mhollija lilu minn martu fit-testment li
abbazi tieghu r-rikorrenti intavolat dina |-kawza.

9. llli ghalhekk l-azzjoni attri¢i hija intempestiva, irritwali, frivola u
vessatorja u dan anke fid-dawl tal-fatt li r-rikorrenti, tramite |-avukat
taghha, talbet u nghatat skrittura ta’ transazzjoni biex ssir ftehim izda

minflok hija fethet il-kawza odjerna u ghandha tigi michuda bl-ispejjez
kollha kontra l-istess rikorrenti.»

7. Minbarra r-risposta mahlufa, il-konvenut Mario Vella ressaq ukoll

kontrotalba kontra l-attrici fejn talab lill-Prim’Awla tal-Qorti Civili sabiex:

«1. Tiddikjara lir-rikorrenti rikonvenuta responsabbli ta’ mhux angas
minn nofs il-hlas tas-servizzi u I-kirjiet relattivi illi hemm fil-fond
residenzjali tal-kontendenti.

2. Tiddikjara lir-rikorrenti rikovenuta responsabbli ghal hlas ta' kumpens
ghall-uzu tal-appliances u |-ghamara illi hemm fid-dar residenzjali tal-
kontendenti.

3. Tordna lir-rikorrenti rikonvenuta thallas lill-esponenti s-somma ta'
ghaxart elef ewro (€10,000), jew somom verjuri rapprezentanti ammont
dovut mir-rikorrenti rikonveuta ghall-uzu tas-servizzi u Kirjiet relattivi u
appliances u ghamara illi hemm fid-dar residenzjali tal-kontendenti,
jewl/u tirritorna fil-pussess unikament tal-istess intimat rikonvenut I-
appliances imsemmija;

4. Tordna lir-rikorrenti rikonvenuta tirritorna fil-pussess unikament lill-
esponenti rikonvenjenti (recte: rikonvenzjonanti) il-laptop hawn fuq
imsemmi, jew li thallas lill-intimat is-somma ta’ sitt mitt ewro (€600), jew
ammont verjuri, rapprezentanti I-valur ta’ dan il-laptop;

5. Tordna lir-rikorrenti rikonvenuta responsabbli ghall-hlas ta’ mhux
angas minn nofs I|-ispejjez tal-gallarija hawn fug imsemmija liema
sehem jammonta ghas-somma ta’ elf u erba’ mitt ewro (1,400) u tordna
lill-istess rikorrenti rikonvenuta thallas I-imsemmija somma, jew somom
verjuri.

B'rizerva ta’ azzjoni kontra r-rikorrenti rikonvenuta.

Bl-ispejjez inkluz dawk tal-ittra ufficjali numru 357/2011 u tal-Mandat ta’
Sekwestru u bl-imghax legali skont il-ligi, kontra r-rikorrenti rikonvenuta,
li minn issa ingunta personalment in subizzjoni.»

8. L-attrici Antoinette Debono wiegbet ghal din il-kontrotalba fit-3 ta’
Ottubru, 2011, b’dawn I|-e¢¢ezzjonijiet:

«1. Preliminarjament, it-talba rikonvenzjonali tal-konvenut ma setghetx
issir u l-konvenut ma ghandux jinghata I-jedd illi jissokta b'tali
kontrotalba fdin il-kawza ghaliex dina mhijiex konnessa mat-talba tal-
attrici peress li mhijiex gejja mill-istess fatt, jew mill-istess kuntratt jew
titolu li minnu gejjin it-tatbiet tal-attrici, u lanqas ma huwa I-kaz illi I-iskop
tal-kontrotalba tal-konvenut huwa li jpaci |-kreditu mitlub mill-attrici - tant
huwa hekk li ma ntalbet imkien tpacija mill-konvenut - jew li b'’kull mod
iehor tali kontrotalba tista' ggib fix-xejn l-azzjoni tal-attrici jew i
timpedixxi |-effetti taghha.

2. Bla pregudizzju ghas-suespost, I-ewwel talba tal-konvenut ghandha
tincahad ghaliex il-partijiet ghandhom servizzi u Kirjiet separati u dawk

komuni huma jew debitament imhallsin jew adegwatament kumpensati
mill-attrici.

3. Bla pregudizzju ghas-suespost, it-tieni talba tal-konvenut ghandha
tincahad ghaliex I-appliances u |-ghamara li hemm fid-dar tal-
kontendenti, parti minnhom huma proprjeta tal-attrici biss, u ohrajn
huma proprjeta taz-zewg partijiet flimkien mal-ahwa Debono I-ohrajn u
tal-eredi ta' ohthom Cecilia Abela. L-attrici ghalhekk bhala
komproprjetarja tista' tingeda bil-hwejjeg li huma proprjeta komuni
diment illi taghmel hekk skont id-destinazzjoni tal-oggett kif stabbilita bl-
uzu u diment illi ma tingediex bl-oggett kontra I-interess tal-komunjoni,
Jew b'mod li ma jhallix lill-komproprjetarji I-ohra jinqgdew biha in komun
skont il-jeddijiet taghhom.

4. Bla pregudizzju ghas-suespost, it-tielet talba tal-konvenut ghandha
tincahad ghaliex xejn ma huwa dovut mill-attrici lill-konvenut. L-attrici
ghandha dritt tuza l-appliances u |-ghamara in kwantu komproprjetarja
ta' hafna mill-oggetti fid-dar u ghalhekk m’ghandha thallas xejn
dwarhom lill-konvenut kif ukoll m’ghandha tirritorna xejn lill-konvenut
ghaliex ghandha d-dritt ghall-pussess ta' tali oggetti u lill-konvenut ma
hija qieghda ¢éahdu minn ebda pussess. Certi servizzi u kirjiet huma
mhallsin mill-attri¢i biss filwaqt li seshemha ghall-bqija jinsab pacut mas-
servigi u x-xirjiet li jsiru ghall-konvenut.

5. Bla pregudizzju ghas-suespost, ir-raba’ talba tal-konvenut ghandha
tincahad ghaliex l-attrici m’ghandha ebda laptop proprjeta tal-konvenut
u tali allegazzjoni hija kompletament fittizja. Ghalhekk xejn ma huwa
dovut lilu fdan ir-rigward, u m’hemm xejn li ghandu jigi ritornat lill-
konvenut.

6. Bla pregudizzju ghas-suespost, il-hames talba tal-konvenut ghandha
tincahad ghaliex I-attrici ma ordnat ebda gallarija u fuq kollox ma giet
installata ebda gallarija fil-fond residenza tal-partijiet. Ghalhekk xejn ma
huwa dovut lilu fdan ir-rigward.

7. It-talbiet tal-konvenut rikonvenzjonanti huma infondati fil-fatt u fid-dritt
u ghandhom jin¢ahdu fl-intier taghhom bl-ispejjez kontrih.

Salv e¢cezzjonijiet ulterjuri jekk u meta jkun il-kaz.»

9. B’sentenza parzjali tat-30 ta’ Mejju, 2019, I-Ewwel Qorti ¢ahdet |-
ewwel e¢cezzjoni tal-attirici ghall-kontrotalba tal-konvenut u b’hekk dik il-
Qorti ordnat li I-kawza ghandha titkompla kemm fuq it-talba tal-attri¢i, kif

ukoll fuq il-kontrotalba tal-konvenut.

10. ll-provi tal-partijiet inghalqu fl-1 ta’ Dic¢embru, 2022 u dakinhar il-
partijiet inghataw il-fakulta li jressqu noti ta’ sottomissjonijiet (ara pagna
497 tal-atti tal-kawza). L-attrici ressqet in-nota taghha fit-2 ta’ Frar, 2023,

filwaqt li I-konvenut ipprezenta tieghu fit-3 ta’ April, 2023.

11. Fin-nota ta’ sottomissjonijiet tieghu (ara pagna 532 tal-atti tal-
kawza), il-konvenut Mario Vella ddikjara li huwa kien qieghed jirrinunzja
ghar-raba’ u ghall-hames talba misjuba fil-kontrotalba tieghu minhabba li

jghid li huwa lahaq gbil mal-attrici dwarhom waqt il-mixi tal-kawza.

12. Imbaghad b’sentenza finali moghtija fit-28 ta’ Settembru, 2023, I-
Ewwel Qorti qatghet it-talba tal-attric¢i u I-kontrotalba tal-konvenut b’dan
il-mod:

«(1) Tilga’ I-eccezzjonijiet tal-konvenut sa fejn dawn huma kompatibbli
ma’ din is-sentenza.

(2) Tilga’ I-ewwel talba tal-attrici billi tiddikjara illi ohtha Maria Concetta
sive Connie Vella hallitilha legat ta' €11,000.

(3) Tilga’ t-tieni talba tal-attrici billi tordna lill-konvenut ihallasha minnufih
dan il-legat flimkien mal-imghax skont il-ligi mit-2 ta’ Frar 2011 sad-data
tal-hlas effettiv.

(4) Tilga’ t-tielet talba tal-attrici billi tiddikjara illi I-konvenut bi ksur tal-/ligi
u in mala fede nehha diversi dehbijiet u oggetti prezzjuzi proprjeta tal-
attrici mill-fond fejn joqoghdu I-kontendenti, numru 17, Trig Francesco
Saverio Caruana, Birkirkara.

(5) Tilqa’ r-raba’ talba tal-attrici billi tikkundanna lill-konvenut, irodd lill-

attrici l-istess oggetti fi stat intatt fi zmien xahar mid-data ta’ din is-
sentenza.

13.

dawn:

(6) Tilga’ I-hames, is-sitt, is-seba’ u t-tmien talbiet fis-sens illi fin-nuqgas
li jottempera ruhu mar-raba’ talba a sodisfazzjon tal-attrici tordna lill-
konvenut ihallas lill-attrici s-somma ta’ €6,000 bl-imghax legali mill-11
ta’ April 2011 sad-data tal-hlas effettiv. F’kaz li jikkonsenja biss parti mill-
oggetti, il-valur taghhom jitnaqgqas minn din is-somma wara li l-oggetti
rritornati jigu stmati minn espert li tqgabbad din il-Qorti wara li ssirilha
talba permezz ta’ rikors.

(7) Tilga’ d-disa’, I-ghaxar u I-hdax-il talba attrici billi tiddikjara illi I-attrici
pprestat u rrendiet servigi lill-konvenut mill-5 tApril 2010 sat-9 ta’
Di¢embru 2010 li gieghda tillikwida fis-somma ta’ €2,400 u tikkundanna
lill-konvenut ihallas I-istess ammont minnufih bl-imghax legali mid-data
ta’ din is-sentenza sad-data tal-eventwali hlas effettiv.

(8) Tilga’ I-ewwel kontrotalba tal-konvenut fis-sens biss li l-afttrici
ghandha thallsu s-somma ta’ €1,167.50 bhala sehemha mill-kontijiet
tad-dawl u ilma bejn 27 ta’ Lulju 2010 u 27 ta’ Jannar 2022 u tiddikjara
li hija ghandha thallas nofs il-kontijiet tad-dawl u tal-ilma mit-28 ta’
Jannar 2022 ‘il quddiem.

(9) Tichad it-tieni u t-tielet kontrotalba tal-konvenut.

(10) Tastjeni milli tiehu konjizzjoni tar-raba’ kontrotalba billi I-mertu
taghha gie ezawrit waqt is-smigh tal-kawza.

Spejjez tal-kawza principali a kariku tal-konvenut. Spejjez tal-kontro-
Citazzjoni (recte kontrotalba) 4/5 ghall-konvenut u 1/5 ghall-attrici.»

Ir-ragunijiet li waslu lill-Ewwel Qorti biex iddecidiet hekk kienu

«Qabel jigu ttrattati I-fatti konnessi direttament mat-talbiet u kontrotalbiet
ta’ din il-kawza, tajjeb jigu pprecizati certi ¢irkostanzi li huma r-retroxena
taghhom u jghinu biex it-tilwimiet bejn il-partijiet jinftehmu ahjar u
Jitnoggew fil-vera perspettiva taghhom.

L-attrici Antoinette u ohtha Connie akkwistaw il-post 17 Triq Francesco
Saverio Caruana, Birkirkara, parti mill-wirt tal-genituri u parti mix-xiri tal-
ishma ta’ huthom biex b’hekk kellhom nofs indiviz kull wiehed.

Kienu joqoghdu fl-imsemmi fond li trabbew fih. Antoinette gatt ma kellha
mpjieg u kienet tiehu hsieb il-bZzonnijiet tad-dar. Connie kienet
impjegata. Fil-1995 Connie zzewget lill-konvenut, Mario Vella u marru
Jjogoghdu fl-istess dar bil-kunsens ta’ Antoinette. Ma kellhomx ulied,
anke ghaliex Connie kienet izzewget kbira.

B’testment unica charta tas-17 ta’ Marzu 2010, Connie:

(1) halliet b’legat/prelegat:

(i) total ta’ 2/6 indiviz tal-post intier li xi hutha u xi neputijiet, 1/6 indiviz lil
Zewgha.

(i) l-uzu u l-uzufrutt tal-post intier lil zewgha (konxja i kien legato di cosa
altrui).

(iii) l-oggetti tad-deheb u hagar prezzjuz appartenenti lill-komunjoni tal-
akkwisti lil zewgha.

(iv) l-oggetti tad-deheb u hagar prezzjuz provenjenti mill-wirt tal-familja
taghha lil Antoinette. Dan kellu jittiehed immedjatament wara mewtha.

(v) €11,000 lil Antoinette.

(2) hatret lil zewgha uniku werriet taghha.
Connie mietet fil-5 £April 2010.

L-ahwa u n-neputijiet imsemmija fethu kawza kontra Mario (Rik. Gur.
1288/2010) biex jigu immessi fil-pussess tal-imsemmi legat. II-
Prim’Awla laqghet it-talba fis-6 t'Ottubru 2011. Sar kuntratt tal-
immissjoni fil-pussess fil-15 ta’ Novembru 2011.

Fil-11.08.2011 Antoinette fethet din il-kawza kontra Mario (Rik. Gur.
780/2011) li permezz taghha qieghda titlob: (i) il-hlas ta’ legat ta’ xi
€11,000; (ii) ritorn tal-oggetti tad-deheb li kkapparra Mario; u (iii) il-hlas
ta’ servigi mill-05.04.2010 ‘il quddiem. Mario talab in via ta’
rikonvenzjoni: (i) hlas ta’ nofs is-servizzi tal-fond; (ii u iii) €10,000
kumpens ghall-uzu ta’ appliances u ghamara; (iv) €600 ghal laptop; u
(v) €1,400 ghal nofs il-gallerija. Talbiet (iv) u (v) gew irtirati waqt il-
kawza.

Sadattant kemm Antoinette kif ukoll Mario baqghu jghixu fl-istess dar.
Antoinette ma kellhiex wisq pjacir bil-konvenut gewwa d-dar fejn dejjem
ghexet tant li fethitlu kawza biex tipprova tohorgu minnha. Ghal dan I-
iskop, fil-25.05.2012, l-ahwa u n-nepultijiet, flimkien ma’ Antoinette, fethu
kawza ohra (Rik. Gur. 526/12) kontra Mario. B’danakollu, il-Qorti tal-
Appell, b’sentenza tat-12.07.2019 iddikjarat lil Mario uzufruttwarju tad-
dar intiera.

Hemm korrispondenza shiha bejn il-partijiet u l-avukati taghhom i
permezz taghha Mario jistqarr li lest i jikkunsinna d-deheb u |-legat ta’
flus. B’danakollu, din il-weghda qatt ma twettqet, lanqas waqt il-kawza.
Mario jsostni li ghall-bidu ma setax jaghmel hekk billi minhabba I-kawza
526/12 ma setax ikun cert jekk it-testment kienx sejjer jigi mwaqqa’ — u
allura mieghu I-legati. Dik il-kawza perd0 m’attakkatx il-validita tat-
testment.

Imbaghad, b’riferenza ghal-legat tal-flus, isostni li I-flus kienu ffrizati fil-
bank wara |I-mewt ta’ martu. U wara li kien hemm is-sekwestru kontrih
minn Antoinette. 1l-Qorti xejn ma ssib dawn l-argumenti kredibbli. Fi
kwalunkwe Zmien Mario seta’ facilment hallas il-legat u jitwaqqa’ s-
sekwestru. ll-prokrastinazzjoni da parti ta’ Mario tidher ukoll mill-kawza

li kellha ssir mil-legatarji I-ohrajn (mhux I-attri¢i) (Rik. Gur. 1288/2010)
ghall-immissjoni fil-pussess. Imbaghad inqas u inqas ghandu kredibilita
meta ghamel kontrotalba ghal somma kwazi daqs dik tal-legat (flimkien
ma’ sekwestru) minghajr ma huwa suffragat bi provi cari ghall-
pretensjoni tieghu (kif sejjer jigi spjegat) bl-iskop evidenti biex ipattiha
lill-attri¢i talli talbet il-legat.

L-imghax, skont Art. 727 tal-Kodi¢i Civili, jghaddi minn meta tigi
pprezentata ittra ufficjali, f'dan il-kaz it-2 ta’ Frar, 2011 (Fol. 17).

Dwar l-oggetti tad-deheb, Mario qal li nehhihom mill-kamra tieghu
ghaliex beza’ li jinsterqu minn mistednin tal-attrici. Apparti li |-attrici
cahdet li jkollha I-mistednin dehlin u hergin mid-dar, din ir-raguni hija
insult lejn l-intelligenza tal-Qorti. Anke jekk dan kien veru, il-konvenut
ma kellu jkollu I-ebda diffikulta - jekk tassew ried iwettaq ir-rieda ta’
martu — li jifred I-oggetti tad-deheb li kienu nghataw b’legat lill-attri¢i mid-
deheb I-iehor, jikkunsinahomlha, u d-deheb l-iehor jahbih fejn irid. Huwa
minnu li wara hafna kawteli u prokrastinazzjoni, il-konvenut stieden lill-
attrici tmur ghand in-Nutar Joseph Tabone biex issir lista tad-deheb (u
mhux biex jingasam) u din irrifiutat. B’danakollu, |-konvenut
unilateralment heba d-deheb, u, mistoqsi fejn kien, ta diversi twegibiet,
bejn li ma kienx affari tal-attrici fejn kien, bejn Ii kien -HSBC (meta dan
m’ghadux izomm oggetti tad-deheb) u bejn li kien ghand in-Nutar
Joseph Tabone. Anke jekk tabilhaqq I-attrici jew il-mandatarji taghha
rrijffutaw li jmorru ghand in-Nutar Tabone, xorta wahda jibqa’ I-fatt |i |-
oggetti tad-deheb u hagar prezzjuz Il-attur baqa’ jirrifjuta jghid fejn
qgieghed sahansitra meta kien qieghed in kontroezami bil-gurament
waqt il-kawza. Lanqas iddepozitahom fir-Registru tal-Qorti. Difficli
wiehed jikkon¢epixxi mala fede iktar lampanti minn din.

L-attrici, fl-affidavit taghha, mhux kontradetta, xehdet li |-oggetti tad-
deheb tal-familja taghha kienu jikkonsistu f'wristwatch tad-deheb bil-
batterija li kienet tilbes ommha, curkett tal-gherusija bid-djamanti u
Curkett tat-tieg, ukoll tommha, u f‘jidhrilha” Ii kien hemm Curkett
turquoise tad-deheb abjad (Para. 14 tal-affidavit tal-attrici, a fol. 57).

lI-Qorti ma nghatatx stima ta’ dawn I-oggetti. Billi geghdin fil-pussess
tal-konvenut |li qieghed jirrifiuta li jikkunsinnahom lill-attrici, il-piz tal-
prova tal-valur taghhom jistrieh fuqu. II-Qorti m’ghandhiex triq ohra hlief
li tillikwida arbitrio boni viri |I-valur ta’ dan I-oggetti fis-somma ta’ €6,000.

Imiss il-kwistjoni dwar is-servigi. Jirrizulta li malli mietet ohtha, I-attrici
riedet tigi kkumpensata tas-servigi li kienet tirrendi lill-konvenut mid-data
tal-mewt t'ohtha fil-5 tApril 2010 sakemm waqfet tippresta dawn is-
servigi fid-9 ta’ Dicembru 2010. F’dan il-perjodu kienet tixtri I-prodotti tat-
tindif tad-dar u tal-ikel minn butha, tahsillu I-hwejjeg, tahsillu I-kamra tas-
sodda u I|-kamra tal-banju, tahsel il-bgija tad-dar, u ssajjarlu darba
kuljum. L-attrici tippretendi €3 kuljum ghal wara dan il-perjodu izda dwar
dan ma jirrizultax lill-Qorti xi kontribut Ii jisthoqqlu kumpens. Dwar il-
perjodu April-Dicembru 2010, l-attri¢i tippretendi €16.30 (Lm7) kuljum,

li jammontaw ghal €4,042.40. fil-fatt inghatat €940 — ghall-ewwel €50
imbaghad €60 kull hmistax li bihom kienet taghmel ix-xirja u lanqas ghal
din ma kienu jservu. L-attur jghid li la accettat dawn, ma tistax
tippretendi iktar. Imma ma jirrizultawx li dawn kienu kumpens ghal
servigi - kienu kumpens ghal parti mill-ispiza tax-xirja. Barra minn hekk,
hija (anke bl-assistenza tal-mandatarji taghha) fdan il-perjodu stess
ipprotestat diversi drabi dwar dan il-fatt u ghalhekk zgur Ili ma kien hemm
I-ebda accettazzjoni da parti taghha. II-Qorti ssib li ghat-tip u intensita
ta’ servigi rezi, €10 kuljum huma bizzejjed u ¢joé €10 x 8 xhur x 30 jum
(medji) = €2,400. lI-Qorti mhix sejra tnaqqas €940 li nghatat ghax dawn
kienu jirraprezentaw parti mill-ispejjez Ii ghamlet I-attrici, kif ga spjegat.
[I-Qorti tagbel mat-tabella a fol 529-530 imnejn jirrizulta Ii I-attriCi
ghandha thallas €1,167.50 sehemha mill-kontijiet tad-dawl u I-ilma
ghall-perjodu bejn 27.07/2010 u 27.01.2022.

Kull parti ghandha s-servizzi ta’ telefon u televizjoni ghal rasha; baqa’
komuni s-servizz tad-dawl u ilma.

Rigward |-uzu tal-appliances u ghamara, jirrizulta li bejn wiehed u iehor

kulhadd qgieghed juza’ tieghu u ghalhekk m’hemm I-ebda kumpens fdan

ir-rigward mill-attrici.»
14. ll-konvenut Mario Vella appella minn din |[-ahhar sentenza tal-
Ewwel Qorti, b’'rikors imressaq fis-27 ta’ Ottubru, 2023. 1z-zew§ aggraviji
tieghu kontra s-sentenza appellata huma dawn: (i) li I-legat i huwa
ghandu jhallas lill-attrici ghandu jkun fl-ammont ta’ €1,000 u mhux ta’
€11,000; u (ii) I hu m’ghandux ihallas imghax mit-3 ta’ Frar, 2011 fuq dan
il-legat ta’ €11,000 minhabba li kienu jezistu ragunijiet tajba ghalfejn ma
setax jaghmel il-hlas tal-legat. Ghalhekk huwa talab lil din il-Qorti tal-
Appell sabiex tirriforma fdan is-sens it-tieni u t-tielet kap tas-sentenza
appellata, li ghandhom x’jagsmu mal-kundanna tal-hlas tal-legat fl-
ammont ta’ €11,000, bl-imghax mit-3 ta’ Frar, 2011. Mill-bgija I-konvenut
appellant jagbel li I-kapijiet |-ohra tas-sentenza appellata ghandhom

jibgghu kif inhuma.

15. L-attri¢i Antoinette Debono wiedbet ghal dan l-appell fit-22 ta’
Novembru, 2023 u f'din it-twegiba hija tat ir-ragunijiet taghha ghala dan I-

appell ghandu jigi michud.

16. Il-Qorti wara li rat I-atti kollha tal-kawza, tqis li m’hemmx il-htiega li
tgieghed dan l-appell ghas-smigh u b’hekk sejra tghaddi minnufih ghas-
sentenza b'rihet I-Artikolu 152(5) tal-Kodi€i ta’ Organizzazzjoni u

Procedura Civili.

Konsiderazzjonijiet:

17. Din il-Qorti titlaq billi tghid li ghalkemm is-sentenza appellata
ddecidiet dwar hafna aktar affarijiet, madankollu I-appell li ghandha
guddiemha din il-Qorti jolgot biss dawk il-kapijiet tas-sentenza appellata
fejn I-Ewwel Qorti ordnat lill-konvenut appellant sabiex ihallas lill-attri¢i
appellata I-legat ta’ €11,000, bl-imghax mit-2 ta’ Frar, 2011. Ifisser
ghalhekk li t-tilwimiet li |-partijiet kellhom dwar id-dehbijiet u l-oggetti
prezzjuzi li kien jinsabu fid-dar ta’ Birkirkara, dwar is-servigi li I-attrici
wettget favur il-konvenut u dwar il-kontijiet tad-dawl u I-ilma, illum dawn

kollha huma kwistjonijiet maghluga bis-sentenza tal-Ewwel Qorti.

18. Maghmula din il-precizazzjoni din il-Qorti tista’ tissokta minnufih

biex tqis I-ewwel aggravju tal-konvenut appellant.

19. F’dan l-aggravju I-konvenut jilmenta mill-fatt li I-Ewwel Qorti nagset
milli tqis li fil-verita |-valur tal-legat, li Maria Concetta sive Connie Vella
halliet fit-testment taghha lill-attri¢ci, huwa biss ta’ €1,000 u mhux ta’

€11,000, kif iddikjarat fis-sentenza appellata.

20. ll-konvenut appellant jispjega li ghalkemm fit-testment ta’ Maria
Concetta sive Connie Vella gie mholli legat favur I-attri¢i fis-somma ta’
€11,000, b’danakollu huwa jsostni li €10,000 minn dawn il-€11,000 kienu
diga flus tal-attri¢i ghaliex Maria Concetta sive Connie Vella kienet hadet
din is-somma ta’ €10,000 minghand I-attri¢ci u ddepozitathom fkont
bankarju sabiex b’hekk I-istess attrici tkun tista’ tirCievi hlasijiet ta’

benefi¢cji socjali.

21. Jishaq li huwa veru li |-attri¢i appellata harbet waqt il-kontroezami
taghha milli twiegeb dwar din il-kwistjoni, madankollu huwa jghid li t-Tabib
Gino Abela, li jigi hu I-attrici, xehed li dawn 1-€10,000 kienu fil-kont
bankarju ta’ Maria Concetta sive Connie Vella sabiex I-attrici appellata
setghet tiehu I-beneficcji socjali. ll-konvenut appellanti jkompli jsostni li |-
Ewwel Qorti messha hadet qies tal-fatt li |-attri¢i kienet gieghda tiehu
benefi¢c¢ji ghall-ghajnuna socjali, meta |I-mezzi finanzjarji taghha kienu

mohbija fil-kont bankarju fug isem Maria Concetta sive Connie Vella.

22. Ghalhekk il-konvenut appellant jargumenta li effettivament il-valur
veru tal-legat ta’ €11,000, li gie mnolli lill-attri¢i huwa ta’ €1,000, peress li
[-€10,000 I|-ohra kienu @a proprjeta tal-attrici. U billi skont il-konvenut
appellant dawn 1-€10,000 mhumiex parti mil-legat, huwa jghid li I-imghax
fuq il-legat imsemmi fl-Artikolu 727 tal-Kodiéi Civili ghandu jitlaq biss

fuq is-somma ta’ €1,000 u mhux fuqg I-ammont shih ta’ €11,000.

23. lllidin il-Qorti tosserva li I-Artikolu 721(1) tal-Kodiéi Civili jghid illi
meta t-testatur ihalli legat pur u sempilici (jigifieri minghajr kundizzjoni), il-
legatarju jkollu d-dritt li jir¢ievi I-haga mhollija lilu bil-legat minn dakinhar
tal-mewt tat-testatur (ara Paul Vella v. Grace Everest deciza mill-Qorti
tal-Appell fis-27 ta’ Jannar, 2017). Mal-mewt tat-testatur il-proprjeta tal-
legat pur u semplici tghaddi ghand il-legatarju u minn dak il-mument jitlaq
id-dritt tieghu li jitlob lill-werriet il-pussess tal-haga mhollija lilu b’legat (ara
Artikolu 726(1) tal-Kodiéi Civili u Mario Testa et v. Rose Marie Testa

deciza mill-Qorti tal-Appell fit-18 ta’ Lulju, 2014).

24. Meta wiehed jitkellem dwar gid li jithalla b’legat, wiehed jifhem li |-
haga identifikata tkun thalliet lil-legatarju, b’dak kollu li jaghmel minnha u
bl-acéessoriji taghha (Artikolu 731 tal-Kodiéi Civili). Huwa minnu wkoll
li jidher li tezisti regola li tghid li meta kwistjoni tkun dwar jekk legat

ghandux ikun ammess jew eskluz, ghandha tinghata |-interpretazzjoni li

l-izjed tmil favur il-legatarju; filwaqt li meta I|-kwistjoni tkun dwar |-
estensjoni jew il-kwantita tal-legat, din ghandha tmil favur il-werriet (ara
Farmacista George Mallia v. Carmela Mallia deciza mill-Qorti tal-Appell
fit-18 ta’ Marzu, 1957 u Giuseppi Sciortino et v. Alfred Sciortino deciza

mill-Qorti tal-Appell fil-15 ta’ Gunju, 2023).

25. Tajjeb li jinghad ukoll illi bhala prin¢ipju, fejn il-kliem f'dispozizzjoni
testamentarja jkun ¢ar u ma jhallix dubju dwar is-sens tieghu, dak il-kliem
ghandu jitwettaqg bhala t-tifsira tar-rieda tat-testatur u jekk tqum il-htiega
li titfisser ir-rieda tat-testatur, din ghandha ssir mid-dispozizzjonijiet tat-
testment innifsu (ara Nutar Albert E. Micallef et v. Marietta Tonna
deciza mill-Qorti tal-Appell fit-30 ta’ Ottubru, 1950 u mhux minn xi
interpretazzjoni jew sthajjil 'il barra minnu permezz ta’ fehmiet ta’ xhieda
jew ¢irkostanzi bhal dawn (ara Carmelo Said et v. Nutar Dr. Giuseppe

Cauchi deciza mill-Qorti tal-Appell fl-20 ta’ Ottubru, 1958).

26. Bhala regola ghalhekk it-tifsira li jmissha tinghata lill-kliem tat-
testment ghandha tkun dik litterali u sa fejn ma jqumx il-bzonn li jkun
ic¢arat xi kliem ambigwu, m’ghandux isir tfettiq dwar x’setghet kienet il-
fehma tat-testatur b’dak il-kliem (ara Andrew Buhagiar nomine v.
Carmela Mifsud et deciza mill-Qorti tal-Appell fl-24 ta’ April, 2015 u
Philip Gauci et v. Magistrat Dottor Doreen Clarke et deciza mill-

Prim’Awla tal-Qorti Civili fil-15 ta’ Gunju, 2017).

27. i fil-kaz taghna, il-legat li Maria Concetta sive Connie Vella halliet
lill-attrici appellata, gie mahluq bis-seba’ artikolu tat-testment taghha tas-
17 ta’ Marzu, 2010 (ara pagna 14 tal-atti tal-kawza). Dan l-artikolu tat-
testment jagra hekk:

«IS-SEBA’ ARTIKOLU

It-testatrici qieghda thalli b'titolu ta’ legat in piena prorpjeta lil ohtha
Antoinette Debono s-somma ta’ hdax-il elf ewro (€11,000).»

28. Qari oggettiv u newtrali ta’ dan l-artikolu ma jhalli I-ebda dell ta’
dubju, i Maria Concetta sive Connie Vella riedet thalli s-somma ta’

€11,000 bhala legat determinat lill-attrici.

29. Imkien ma jissemma fit-testment taghha, li Maria Concetta sive
Connie Vella kienet gieghda zzomm xi flus tal-attri¢i, fkont bankarju
mizmum fuq isimha. Hekk ukoll imkien ma jissemma fit-testment taghha,
li €10,000 minn €11,000 kienu geghdin jithallew b’legat lill-attrici
minhabba li Maria Concetta sive Connie Vella kienet midjuna jew kellha

tagnti lill-attri¢i din is-somma ta’ €10,000.

30. ll-legat imnolli fdan is-seba’ artikolu huwa wiehed ¢ar immens, viz.
li Maria Concetta sive Connie Vella riedet thalli s-somma ta’ €11,000 lill-
attri¢i. Ghalhekk ladarba I-kliem tas-seba’ artikolu huma tali li ma jaghtux
lok ghal interpretazzjoni, allura din il-Qorti ma tistax twarrab dik li kienet

ir-rieda ta’ Maria Concetta sive Connie Vella. Wara kollox, il-konvenut

appellant ma ressaq |-ebda e¢cezzjoni fir-risposta mahlufa tieghu jew xi
kontrotalba fis-sens li I-Artikolu 7 tat-testment huwa null jew simulat kollu
kemm hu jew fparti minnu. Ifisser dan, li I-Artikolu 7 tat-testment ghandu
jitgies li huwa validu u jirrifletti x-xewqat ta’ Maria Concetta sive Connie

Vella.

31. B’zieda ma’ dan, jekk huwa tabilhagq minnu dak li ged jghid il-
konvenut appellant li s-somma ta’ €10,000 mil-legat ta’ €11,000, kienu
jinsabu fil-kont bankarju personali ta’ Maria Concetta sive Connie Vella
ghaliex kienet gieghda zzommhom ghall-attrici, halli b’hekk I-attri¢i tkun
tista’ tghaddi mit-test tal-mezzi biex tirCievi I-benefi¢¢ji sogjali, allura ma
kien hemm xejn xi jzomm lil Maria Concetta sive Connie Vella milli
tispecifika fit-testment taghha li hija kienet gieghda thalli legat ta’ €10,000

li jinsabu f'dan il-kont personali taghha.

32. F’dinil-qaghda huwa rilevanti hafna li wiehed izomm fmohhu wkoll,
li skont I-Artikolu 705(1) tal-Kodiéi Civili, jekk it-testatur, minghajr ma
jsemmi d-dejn tieghu, ihalli legat lill-kreditur tieghu, dan il-legat ma jitgiesx

maghmul bi hlas tad-dejn lejn il-legatarju.

33. Jinzel b’hekk, i tajjeb jew hazin, ladarba Maria Concetta sive
Connie Vella ma semmiet xejn fit-testment taghha dwar dawn 1-€10,000,

li I-konvenut appellant gieghed jallega li din Maria Concetta sive Connie

Vella kienet gieghda zzomm fl-interess tal-attrici, allura I-legat ta’ €11,000
imholli lill-attrici, li jissemma fis-seba’ artikolu tat-testment ghandu jitqies
li m’ghandu x’jagsam xejn mal-flejjes li I-konvenut appellant ged jghid li

Maria Concetta sive Connie Vella kellha fil-kont personali taghha.

34. ll-konvenut appellant izda jargumenta li I-Ewwel Qorti messha
gieset il-fatt li I-attrici abbuzat mill-benefi¢¢ji soc¢jali billi ghaddiet €10,000
li Maria Concetta sive Connie Vella sabiex b’hekk hija tkun tista’ tghaddi

mill-kalkolu tal-mezzi u tir¢ievi I-beneficéji ghall-ghajnuna socjali.

35. |l I-Qorti tqis li skont I-Artikolu 30(6) tal-Att dwar is-Sigurta
Socjali, I-ghajnuna socjali li ghaliha kap ta’ familja jkun intitolat trid
tinhadem skont it-Tagsima VI tat-Tieni Skeda, li tinsab mal-istess Att. Illi
l-paragrafu 1A tat-Taqsima VI tat-Tieni Skeda jghid li meta jsir il-kalkolu
tal-mezzi ghall-finijiet tal-Artikolu 30, ghandhom jitgiesu kull proprjeta,
kull dhul jew kull privilegd skont kif ikun indikat fil-paragrafu 1 tat-
Tagsima |l tat-Tieni Skeda. Skont dan |-ewwel paragrafu tat-Tagsima
Il tat-Tieni Skeda, biex wiehed ikun eligibbli ghall-ghajnuna socjali u
ghall-ghajnuna kontra I-mard, il-flus li I-applikant ghall-benefi¢cju jkollu fil-
bank u b’idejh, flimkien ma’ ¢erti assi ohra li jista’ jkollu, bhalma huma
bonds, stocks u proprjetajiet immobbli li ma jkunux id-dar fejn jghix, ma
jridux ikun jagbzu: (i) 1-€14,000 fil-kaz ta’ familja li tikkonsisti fmembru

wiehed biss jew f'ghadd ta’ membri li I-kap taghhom ikun persuna mhux

mizzewg@a jew genitur singlu; jew (ii) 1-€23,300 fil-kaz ta’ familja li mill-

angas tkun tikkonsisti fil-kap tal-familja u I-konjugi.

36. Bla ma tidhol fuq il-kwistjoni dwar jekk huwiex minnu li l-attrici
ffrodat lill-awtoritajiet kompetenti biex tikseb il-benefi¢éju ghall-ghajnuna
socjali ghaliex dan mhuwiex il-mertu tal-kawza li ghandha quddiemha din
il-Qorti, xorta jibqa’ I-fatt li I-konvenut appellant bhala |-werriet ta’ Maria
Concetta sive Connie Vella huwa marbut bid-dispozizzjonijiet li hija halliet
fit-testment taghha. La fdan il-kaz Maria Concetta sive Connie Vella
esprimiet ir-rieda taghha li thalli legat ta’ €11,000 lill-attrici, allura I-
konvenut appellant bhala werriet taghha ghandu d-dmir li jonora x-xewqga

taghha li jghaddilha dawn il-€11,000.

37. Fl-ahhar nett jekk il-konvenut appellant tassew ghandu provi li I-
attrici stgarret il-falz mal-awtoritajiet kompetenti biex tirCievi I-beneficéji
socjali b’'mod illegali, allura m’hemm xejn xi jzommu milli jghaddi dan it-
taghrif lill-imsemmija awtoritajiet sabiex dawn ikunu jistghu jiehdu I-passi
mehtiega kontra l-attri¢i. Zgur izda li din l-inizjattiva tad-denunzja lill-
awtoritajiet kompetenti ma tistax tehodha I-Qorti, kif donnu jippretendi I-
konvenut appellant, la fl-atti tal-kawza m’hemmx provi: (i) dwar Xxtip ta’
beneficcji socjali tirCievi l-attrici; (ii) dwar meta I-attrici applikat ghall-
benefi¢cji socjali; (iii) dwar x’iddikjarat I-attrici meta applikat ghal dawn il-

benefi¢c¢ji socjali; u (iv) dwar il-mezzi finanzjarji li kellha l-attrici meta

applikat ghal dawn il-beneficc¢ji socjali.

38. L-ewwel aggravju tal-konvenut appellant ghalhekk gieghed jigi

mic¢hud kollu kemm hu.

39. Nghaddu issa biex ingisu t-tieni aggravju tal-konvenut appellant,

li jolgot I-imghax fuq il-legat ta’ €11,000.

40. L-Ewwel Qorti mxiet fuq I-Artikolu 727 tal-Kodiéi Civili, li jghid i
I-legatarju ghandu jedd jitlob I-imghaxijiet tal-legat minn dakinhar Ii jkun,
imqar b’ittra ufficjali, sejjah lill-werriet biex jikkunsinna jew ihallas il-legat.
F'dan il-kaz l-attrici appellata sejhet lill-konvenut appellanti sabiex
ihallasha I-legat ta’ €11,000 bis-sahha ta’ ittra uffi¢jali tat-2 ta’ Frar, 2011
(ara pagna 17 tal-atti tal-kawza). Ghalhekk wara li -Ewwel Qorti ddecidiet
li I-konvenut ma kellu I-ebda raguni fejjieda biex idewwem il-hlas tal-legat,
hija ordnat li I-imghax fuq il-legat ta’ €11,000 ghandu jittag mid-data tal-

ittra uffi¢jali tat-2 ta’ Frar, 2011.

41. Huwa mghallem fil-gurisprudenza taghna |i [-werriet ghandu
jaghmel tajjeb bil-hlas tal-imghax, jekk dan bla raguni tajba jdum milli
jhallas il-legat lil min kien dovut (ara Martin Cassano v. Alessandro sive
Sandro Cassano deciza mill-Qorti tal-Appell fis-27 ta’ Marzu, 2020 u

Dolores sive Maria Dolores Cilia et v. George Borg et deciza mill-Qorti

tal-Appell fil-31 ta’ Ottubru, 2008). Fis-sentenza Doris Catania et v.
Evelyn Farrugia et deciza mill-Qorti tal-Appell fis-26 ta’ Ottubru, 2022,
perd gie meqjus li hija raguni tajba biex werriet ma jhallasx mill-ewwel il-
legat lill-werriet, jekk kemm-il darba tkun ghaddejja kawza fejn fiha jkun
gieghed jigi impunjat it-testment. Inghad hekk ghaliex sakemm tkun
ghaddejja I-kawza dwar it-thassir ta’ dak it-testment, ma jkunx ghadu
maghruf jekk it-testment kienx jiswa. B’hekk il-werriet, li jista’ ma jibgax
werriet jekk jithassar it-testment, ma jistax ragonevolment ikun mistenni
li jiehu r-riskju illi jhallas dak il-legat u jkollu jaghmel tajjeb ghalih hu stess,
fkaz li t-testment jigi dikjarat null u hu ma jirnexxilux jigbor lura dak il-legat

li jkun hallas.

42. Lura ghall-kaz tal-lum, il-konvenut appellant jsemmi erba’ ragunijiet
fit-tieni aggravju ghaliex fil-fehma tieghu l-imghax fuq il-legat ta’ €11,000

ma kellux jitlaq mit-2 ta’ Frar, 2011.

43. L-ewwel raguni msemmija minnu ghaliex hu m’ghandux ihallas I-
imghax hija li sakemm saret id-dikjarazzjoni causa mortis ta’ Maria
Concetta sive Connie Vella u thallset it-taxxa fuq is-suc¢c¢essjoni, il-
kontijiet bankarji ta’ Maria Concetta sive Connie Vella kienu ffrizati u

ghalhekk huwa ma kellux ac¢ess ghalihom.

44. Din il-Qorti minnufih tghid li din l-ewwel raguni indikata mill-

konvenut appellant hija wahda ghalkollox hazina ghaliex |-Ewwel Qorti
ma ordnatx lill-konvenut appellant ihallas imghax qgabel ma giet
ippubblikata d-dikjarazzjoni causa mortis ta’ Maria Concetta sive Connie
Vella. Id-dikjarazzjoni causa mortis giet ippubblikata fl-24 ta’ Novembru,
2010 (ara pagna 105 tal-atti tal-kawza) u I-Ewwel Qorti ordnat li I-imghax
fuq il-legat ghandu jithallas mid-data tal-prezentata tal-ittra ufficjali fit-2 ta’
Frar, 2011, jigifieri ftit xhur wara li saret id-dikjarazzjoni causa mortis.
Ghalhekk din I-ewwel raguni biex ma jsirx il-hlas tal-imghax gieghda tigi

michuda.

45.  It-tieni raguni indikata mill-konvenut appellant hija li huwa ma setax
ihallas il-legat minhabba li I-attrici appellata harget kontrih mandat ta’
sekwestru kawtelatorju fil-11 ta” Awwissu, 2011 u ghalhekk jghid li huwa

m’ghandux ihallas imghax wara din id-data.

46. Anke din ir-raguni izda ma tistax titgies bhala wahda misthoqqga
ghaliex il-mandat ta’ sekwestru kawtelatorju nhareg kontra I-konvenut
appellant ghaliex huwa stess kien gieghed jirrifijuta milli jhallas il-legat. Li
kieku I-konvenut appellant hallas mill-ewwel il-legat ta’ €11,000 u dak
kollu li kellu jaghti lill-attrici appellata, kieku l-attrici ma kinitx titlob i
jinhareg il-mandat ta’ sekwestru kawtelatorju. Tassew il-mandat inhareg
minhabba d-decizjoni tieghu li ma jhallasx dak li kellu jaghti lill-attirci. Jigi

b’hekk, li I-konvenut appellant ma jistax igangal in-nuqqasijiet tieghu

stess biex jinheles mill-hlas tal-imghax. Kif jinghad bil-Latin, commodum
ex iniuria sua non habere debet, li maglub ghall-Malti jfisser: li ebda

persuna m'ghandha tiehu vantagg mill-hazin taghha stess.

47. Fuqg kollox, kif sewwa galet I-Ewwel Qorti fis-sentenza appellata,
ma kien hemm xejn xi jzomm lill-konvenut milli joffri I-hlas tal-legat biex I-
attrici twaqqa’ s-sekwestru kawtelatorju. Ghaldagstant din il-Qorti

gieghda twarrab ukoll din it-tieni raguni.

48. It-tielet raguni indikata mill-konvenut appellant hija li I-legat imholli
lill-attrici kien biss fl-ammont ta’ €1,000 u mhux fl-ammont ta’ €11,000.
Ghalhekk jghid li l-imghax imsemmi fl-Artikolu 727 tal-Kodiéi Civili

ghandu jithaddem biss fuq is-somma ta’ €1,000.

49. Kif rajna pero waqt li kien gieghed jigi mistharreg I-ewwel aggravju
tal-konvenut appellant, instab li dan ma kienx minnu. Kemm hu hekk, il-
Qorti ddecidiet li huwa jrid ihallas is-somma kollha ta’ €11,000, li thalliet
minn Maria Concetta sive Connie Vella bhala legat favur I-attri¢i appellata
u mhux biss €1,000. Anke din it-tielet raguni ghalhekk ma tistax tehles lill-

konvenut appellant milli jhallas I-imghax fuq I-ammont ta’ €11,000.

50. L-ahhar raduni li semma I-konvenut ghaliex ma jisthoqqlux ihallas

l-imghax fuq il-legat, hija minhabba li |-attri¢i appellata flimkien ma’ ohrajn

kienu fethu |-kawza Helen Vella et v. Mario Vella (Rik. 526/2012SM)

dwar il-kontenut tat-testment ta’ Maria Concetta sive Connie Vella.

51. L-atti ta’ din il-kawza bin-numru 526/2012SM gew mehmuza mal-
atti ta’ din il-kawza b’rihet digriet moghti mill-Ewwel Qorti nhar it-3 ta’

Marzu, 2020 (ara pagna 237 tal-atti tal-kawza).

52. Dinil-Qorti dlonk tosserva li ghalkemm il-konvenut jipprova jaghti |-
impressjoni fl-aggravju tieghu, li fil-kawza 526/2012SM kien gieghed jigi
attakkat is-siwi tat-testment ta’ Maria Concetta sive Connie Vella,
madankollu fdik il-kawza kien gieghed jigi misthareg biss jekk il-konvenut
appellant kellux il-jedd ta’ uzu u uzufrutt fuq il-dar kollha numru 17, fi Triq

Francesco Saverio Caruana, gewwa Birkirkara.

53. Ghalhekk ladarba fil-kawza 526/2012SM, la kien gieghed jigi
attakkat it-testment ta’ Maria Concetta sive Connie Vella u langas ma kien
gieghed jigi b’xi mod ikkontestat il-legat ta’ €11,000 li gie mholli lill-attriCi
appellata, allura I-konvenut appellant ma setax jiggranfa ma’ dawn il-
proceduri gudizzjarji biex ma jonorax il-hlas tal-legat ta’ €11,000, kif riedet

Maria Concetta sive Connie Vella.

54. Peress li anke din |-ahhar raguni moghtija mill-konvenut appellant

biex ibiddel il-kap tas-sentenza appellata dwar l-imghax hija hazina, dan

iwassal lil din il-Qorti biex tichad it-tieni aggravju.

55. Jista’ jkun li I-konvenut appellant kien ikollu ragun li kieku
argumenta li l-imghax fuq il-legat ta’ €11,000 kellu jibda mid-data tan-
notifika tal-ittra ufficjali li sehhet fil-11 ta’ Frar, 2012 u mhux mid-data tal-
prezentazzjoni tal-istess ittra uffi¢jali fit-2 ta’ Frar, 2012. Imma aggravju
fdan is-sens ma tressagx mill-konvenut appellant u ghalhekk din il-Qorti

hija mizmuma milli tidhol fih.

Decizjoni

Ghaldagstant ghal dawn ir-ragunijiet, il-Qorti gieghda ti¢had I-appell tal-

konvenut Mario Vella u tikkonferma fkollox is-sentenza appellata, bl-

ispejjez kollha kontra I-istess konvenut.

Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
Ss

